
YSGOLORIAETHAU CHWARAEON
Canllawiau i ymgeiswyr
Mae Prifysgol Bangor yn cynnig ysgoloriaethau chwaraeon i gydnabod a chefnogi rhagoriaeth a llwyddiant ym maes chwaraeon. Nod yr ysgoloriaethau yw cynorthwyo myfyrwyr dawnus i gyfuno eu hastudiaethau academaidd a’u chwaraeon i gyflawni eu llawn botensial.
Mae’r rhaglen ysgoloriaeth yn rhan o ymrwymiad ehangach i godi proffil ac enw da’r brifysgol trwy chwaraeon.  
Ni chyfyngir ceisiadau i unrhyw gampau penodol nac i fyfyrwyr ar unrhyw gwrs penodol, ond dylai ymgeiswyr nodi y rhoddir blaenoriaeth fel rheol i unigolion fydd yn cynrychioli’r brifysgol yn fframwaith cystadlaethau Chwaraeon Prifysgolion a Cholegau Prydain (BUCS).   Ceir rhestr lawn o chwaraeon y BUCS ar eu gwefan: <http://www.bucs.org.uk/>

Ni ddylai hyn rwystro ymgeiswyr eithriadol (sy’n cystadlu’n rheolaidd ar lefel ryngwladol) mewn chwaraeon eraill rhag ymgeisio.  

Hyd at £3,000 y flwyddyn yw uchafswm gwerth yr ysgoloriaethau chwaraeon. Dylid defnyddio’r ysgoloriaeth i gynorthwyo perfformiad athletwr ac mae'n gweithredu trwy hawlio’n ôl treuliau sy’n dod yn sgil cystadlaethau neu hyfforddiant. 

Derbynnir ceisiadau unwaith y flwyddyn a gellir gwneud cais yn ystod unrhyw flwyddyn astudiaeth ym Mangor. 
I fod yn gymwys i gael eich ystyried:
1. Dylech fod yn debygol o gael lle ar y podiwm, neu ennill pwyntiau mewn pencampwriaeth BUCS berthnasol.
2. Dylech fod yn gystadleuydd ar lefel Ewrop, y Gymanwlad neu’r byd yn eich dewis ddisgyblaeth 

3. Ni ddylech fod yn derbyn nawdd masnachol sylweddol 

4. Ni ddylech fod â hanes o droseddau disgyblaeth na dopio mewn unrhyw chwaraeon 

Bydd y meini prawf ychwanegol canlynol yn gymorth i banel yr ysgoloriaeth chwaraeon i asesu ceisiadau:
· Tebygrwydd o ennill pwyntiau BUCS, yn enwedig mewn chwaraeon gyda phencampwriaethau i unigolion 

· Lefel y gefnogaeth/arbenigedd sydd ar gael ym Mangor 

· Cyfnod astudio ym Mangor
· Y cyfleusterau a’r cyfarpar hyfforddi sydd ar gael ym Mangor 

· Effaith gadarnhaol canfyddedig y cyllid ar berfformiad 

· Y costau cyffredinol o gymryd rhan yn y gamp 

· Tebygrwydd o welliant mewn perfformiad yn ystod y cyfnod astudio 

· Parodrwydd i lofnodi a chydymffurfio â chytundeb gwrth-ddopio Bangor 

· A oes partneriaethau strategaeth yn eu lle gyda’r corff llywodraethu cenedlaethol perthnasol
· Parodrwydd i gynrychioli Bangor yn gyhoeddus – yn cynnwys mewn dyddiau agored, ymweliadau ag ysgolion a gweithgareddau tebyg
· Lefel proffil yn y gamp ac yn y gymuned ehangach
· Unrhyw ffactorau eraill y mae’r panel yn ystyried yn berthnasol 

Panel yr ysgoloriaethau chwaraeon fydd yn dyfarnu’r ysgoloriaethau. 
Bydd eu penderfyniad hwy yn derfynol.
Trefn ymgeisio

Ceir dau ddyddiad cau i geisiadau am ysgoloriaethau chwaraeon – un i ymgeiswyr UCAS ac un i fyfyrwyr sydd eisoes ym Mhrifysgol Bangor neu sy’n cyrraedd trwy’r system glirio neu’n cyrraedd yn hwyr. 

Y dyddiad cau ar gyfer ceisiadau gan ymgeiswyr UCAS yw 31 Mawrth.
Y dyddiad cau ar gyfer ceisiadau gan fyfyrwyr Prifysgol Bangor neu fyfyrwyr sy’n cyrraedd yn hwyr yw 31 Hydref.

